
娛樂
P23

馮允謙（Jay）將於下月舉行首
次個人紅館演唱會，他透露現在的
心情是既興奮又緊張，並且為隆重
其事，特別度身訂造製作演唱會主
題曲《入場人士注意》，親自參與
曲、詞和監部分，亦是2023年首支
派台歌。

Jay在MV中化身發明家，研製
快樂菌感染全世界，拯救不開心的
人；而MV拍攝當日更有約20位喪
屍妝扮的演員參與，他們由酒吧場
景、滾軸溜冰場、實驗室追到街
頭，Jay說：「今次MV唔使跳舞，
但有一組動作喺MV裏面不停做。
我希望到時演唱會上，台下觀眾都

可以同我一齊做，感染快樂氣氛。
今次個MV故事同演唱會主旨好相
似，喺MV裏面我係發明家，見到
世界變到好壞，啲人唔開心，所以
發明快樂病毒，感染所有人。我希
望入嚟睇演唱會嘅觀眾都感染到，
好投入我個騷，變得更快樂！」Jay
在拍攝現場與飾演喪屍的年輕人打
成一片，雖然拍攝十幾小時，又熱
又攰仍然有說有笑，更影大合照
留念。Jay收工離場前，他們一邊
吶喊「JayFung JayFung」一邊送
他離場，非常熱情；至於MV最後
Jay向導演自薦，以喪屍妝壓軸
亮相，為Fans送上驚喜。

關心妍（Jade）去年6月假紅館舉行出道20周年演唱
會，事隔未夠一年，今年4月她將再踏紅館舉行《關心妍
Shine妍亮福音慈善演唱會》，日前她現身攝影棚為個唱
拍攝宣傳海報，並表示今次雖是紅館Part 2的檔期，但她
選擇不做Part 2，而是製作一個全新的善慈演唱會，
並以流行福音歌曲做主題，希望可以祝福香
港的朋友。

Jade笑言沒想過會獲批檔期搞騷，
「諗住兩三年後先會批到期做演唱會，
點知入完表格冇幾耐就真係批咗，仲急過上
年嘅騷，所以製作過程比之前更有難度。」
Jade創辦的「妍亮生命慈善基金」一直致力於
幫助弱勢社群，雖然過去也有舉行籌款演出，但
今次是她首次在紅館做籌款演唱會，希望可以祝
福香港的朋友之餘，她更拒收歌酬，且自發捐
款，以達到一百萬的籌款目標，「其實我嘅慈善
基金一向都係靠我啲歌酬同埋教唱歌去營運，今
次仲要捐多啲錢出嚟，暫時目標希望有一百萬
嘅門票，並免費邀請低收入同基層家庭、情緒
病患康復者、中學生去睇騷，因為佢哋可能未
嚟過紅館睇演唱會。」

囡囡當正自己做嘉賓

她謂過去一直有好多圈中人支持其
基金，今次計劃「碌卡」邀請他們到
場做嘉賓：「圈中好多朋友都會嚟
做嘉賓，但人名就賣個關子先，
早排我趁團年聚會同佢哋講呢
件事，所以呢排同我食飯
嘅，你就知我想搵你做嘉
賓喇！」

雖然Jade曾舉行
多次紅館個

唱，但今次這個
騷是香港首個以流行福音歌

曲做主題的演唱會，更獲相關團體
支持，令她非常緊張：「因為我都想有突
破、做啲新嘢，大家可能聽慣我啲悲情歌，但
今次演唱會會唱啲開心、正向嘅歌曲。」她又指
過年前很多人指她太瘦，要吃多些東西，但一過
完年知道要做騷，又要開始Keep fit及戒口。而
上次開騷時，她的囡囡心心有上台表演打觔斗，
而今次心心也已為個唱做準備，更埋怨媽咪沒
帶她拍攝海報：「佢以為自己一定有份做呢個
騷，不停提議唱咩歌好，同埋上次佢表演打觔
斗太好喇，我都唔知佢有冇其他新技能夠騷
到畀大家睇。今日出門口嚟影海報，佢好
緊張問我去邊，做乜唔帶佢嚟一齊影，
心心已經當正自己係嘉賓之一。」
Jade表示會教囡囡用利是錢來
買票支持，並提議她就今
次慈善騷向身邊同學
仔籌款。

梁朝偉視像謝票冧爆觀眾
翁子光導演及飾演少年南江的林耀聲

前日到戲院為《風再起時》謝票，正身
在外地飾演南江探長的梁朝偉就以視像
形式亮相，又接受觀眾提問。兩代南江
同場，令身為偉仔迷的林耀聲大感與
奮，表示是積了幾輩子的福分才能夠飾
演這角色。偉仔被問到如何揣摩南江在
愛情中的模樣？他大爆將自己的暗戀經
歷加入角色：「就是那種收在心底裏，
默默看見對方開心已經很滿足的感受。
那時我們住在同一區，每個下午都會經
過她住的大廈，偷偷看到她的出現，就
會暗自歡喜。」大合照時偉仔更擺出心
心手勢，冧爆觀眾！

「博愛單車百萬行 2023」將於4月16日假昂船
洲大橋舉行，昨日記者會上，「活動愛心
之星」黃金寶及方力申、「Star Rider」
馬曉晴及馬詠茹率先進行了一場慈善前

哨戰，共籌得20萬元。
小方自爆相士指他今年

不能駕駛兩個轆的電單
車，但他跟張繼聰、張振
朗等每周都組隊駕電單車

去兜風，只好停一年，靠這
次以踩單車方式去感受風；問他
有否也求問姻緣？他唉了一聲
說：「睇相佬都好信？不就說我
慢慢會好。」他苦笑連父母都放
棄了他，不過疫情後有好多朋友
都有為他介紹對象，只是尚未應
約。他亦承認這幾年有去「相
睇」，並強調不是他眼角高，只
是他不適合對方。

為下月個唱創作主題曲
Jay傳播快樂冀感染觀眾

